52. stjórnarfundur LSE haldinn í Bændahöllinni 17. febrúar 2010 kl. 13:00

Dagskrá:

1.
Fundur settur.
a.
fundargerð síðasta stjórnarfundar.
b.
þetta helst frá síðasta stjórnarfundi – formaður/framkvæmdastjóri.

2.
Framkvæmdastjórar verkefnanna koma á fundinn.
3.
Fréttir úr starfi félaganna – stjórnarmenn segja stuttlega frá því helsta.
4.
Árið 2009 gert upp – B.B.J.
5.
Nefnd skipuð sem vinni að markaðsmálum á fjölbreyttum skógarafurðum.
6.
Nýtt verkefni LSE um óhefðbundnar nytjar úr skógi.
7.
Nýtt iðnviðarverkefni.
8.
Skipurit ritstjóra Við skógareigendur.
9.
Grisjunarviður til ELKEM.
10.
Brunavarnir í skógi.
11.
Nefnd um vinnutaxta.
12.
Vottun á kolefnisbindingu.
13.
Lögfræðiálit á eignarhaldi skógarins.
14.
Umræða um ESB aðild.
15.
Búnaðarþing.
16.
Jóns Birgis nefnd, staða mála -  Edda.
17.
Aðalfundur LSE 2010 – Reynir og Tóti. 
18.
Fjármál LSE.
19.
Heimsókn framkvæmdastjóra evrópskra skógareigenda til Íslands.
20.
Fagráðstefna 25. og 26. mars.
21.
Næsti stjórnarfundur.
22.
Önnur mál.

1. Kl. 13:00 setur formaður, Edda Kr. Björnsdóttir fundinn og býður menn velkomna. Auk hennar eru mætt Björn B. Jónsson, Ásvaldur Magnússon, Þórarinn Svavarsson, Anna Ragnarsdóttir og Reynir Ásgeirsson sem reit fundargerð. 

Björn B. Jónsson framkvæmdastjóri bar upp tillögu þess efnis að fundargerðir teljist samþykktar hafi ekki verið gerðar athugasemdir við þær innan tveggja sólarhringa frá birtingu. Samþykkt.
2. Dagskrárlið 2 frestað þar sem 4 öðrum framkvæmdastjórum verkefnanna seinkaði.

3. Anna sagði frá viðarkurlara, en Félag skógarbænda á Norðurlandi veitti eiganda hans

200 þúsund króna styrk. Félagsmenn geta fengið kurlarann að láni án endurgjalds. Skógardagurinn var í júlí í Reykjarhólsskógi í Skagafirði í indælisveðri. Skógargöngunni lauk svo með kaffiveitingum í skógareit á Krithóli. Undirbúningur fyrir aðalfund LSE var stór þáttur í starfi stjórnar Félags skógarbænda á Norðurlandi á síðasta ári. Aðalfundur félagsins verður í apríl á Narfastöðum í Þingeyjarsýslu. 

Þórarinn sagði frá vel heppnuðu jólahlaðborði FSV á Hótel Glym í Hvalfirði og reglubundnum skógarferðum félagsmanna. Aðalfundur félagsins verður í mars. Ásvaldur upplýsti að ekki hefði verið mikið um viðburði vestra. Reynt var að efna til ferðalags bænda er tóku þátt í Grænni skógum, en ekki náðist næg þátttaka. Vonast er til að taka upp þráðinn síðar og hafa 15 til 20 manns sýnt því áhuga. 

Björn B. Jónsson situr alltaf stjórnarfundi FSS. Aðalfundur þeirra verður í Keflavík 24. apríl n.k. Menningarferð er áætluð um stór-Keflavíkursvæðið seinnipart dagsins. Aðal erindið verður „Skógrækt við erfiðar aðstæður.” Fræðslufundur og þorrablót FSS og FSV á Sögu 13. febrúar sl. var vel sótt og þótti takast vel. Árviss Jónsmessuganga verður á Kaldbak á Rangárvöllum. Þátttaka hefur verið frá 40 upp í 70 manns. Lagabreytingar eru til skoðunar. 

Edda sagði mikið fjör vera að venju á Héraði. Stefnumótunarnefnd kom í heimsókn og fór í skoðunarferð umhverfis Löginn í miklu samspili náttúrufegurðar og veðurfars. Jólakötturinn svonefndi var vel sóttur. Jóhann G. Jóhannsson, Björn Ármann Ólafsson og Þorsteinn Pétursson hafa unnið við tímamælingar á hinum ýmsu verkþáttum í skógrækt til upplýsinga fyrir taxtagerð. Edda lagði áherslu á mikilvægi öflugs félagsstarfs.

4. Fjárlaganefnd mun úthluta LSE 7 milljónum króna á þessu ári. Skrifstofukostnaður nam kr. 3.182.000,- á síðasta ári. Kostnaður vegna aðalfundar var tæp hálf milljón og handbært fé um síðustu áramót nam um 3,7 milljónum króna. LSE setti hálfa milljón króna í að ýta málum um kolefnisvottun úr vör. Edda óskaði eftir að fá greiddan útlagðan kostnað vegna vinnu sinnar í stefnumótunarnefnd. Stjórn samþykkti að fela gjaldkera og framkvæmdastjóra að ganga frá þessu máli.                                                                                    Klukkan 14:25 komu framkvæmdastjórarnir Sæmundur Þorvaldsson, Sigvaldi Ásgeirsson, Ólöf Sigurbjartsdóttir og Valgerður Jónsdóttir til fundarins. Edda formaður bauð þau velkomin og síðan var tekið til við dagskrárlið 2. Valgerður sagði það vera mikið starf að vera í stefnumótunarnefndinni og að stefnt væri að því að kynna drög hennar fyrir ráðherra fyrir lok mars. Þá sagði hún að framundan væru hefðbundin vorverk hjá Norðurlandsskógum.

Ólöf skýrði frá því að unnið væri að gerð bæklings um bilun trjáa og einnig frá bilunarmælingum, kerfi sem verið væri að þróa, þ.e. að jafna bil milli trjáa, fjarlægja gölluð tré og auka vægi þeirra trjátegunda sem ætluð eru til viðarframleiðslu. Munur á bilun og grisjun er sá að bilun er einungis hugsuð í ungskógum þar sem þéttleiki er meiri en 1800 tré á hektara, en talað er um grisjun í eldri skógum.

Sigvaldi upplýsti að Vesturlandsskógar eru að undirbúa tveggja daga fagráðstefnu 24.-26. mars n.k. á Hótel Stykkishólmi. 2 Norðmenn koma á þessa ráðstefnu og flytja erindi, m.a. um kolefnismál og samskipti við náttúruverndarfólk. Mógilsármenn munu kynna það sem þeir hafa verið og eru að vinna við. 

Sæmundur sagði að 350.000 plöntum hefði verið plantað á síðasta ári. Engar nýjar jarðir komu inn í verkefnið í fyrra en nokkrar munu koma inn á þessu ári. Sæmundur yfirgaf fundinn kl. 15:45 og Sigvaldi, Ólöf og Valgerður skömmu síðar og var þeim öllum þakkað fyrir komuna.

5. Samþykkt var að skipa Eddu Kr. Björnsdóttur, Þórarinn Svavarsson og Agnesi Geirdal í nefnd sem vinni að markaðsmálum á fjölbreyttum skógarafurðum.

6. Björn B. Jónsson sótti um styrk að upphæð kr. 2,5 milljónir til Impru, atvinnusköpunarsjóðs til átaksverkefnisins „Skógargull” sem lítur að nýtingu á óhefðbundnum skógarnytjum.

7. Elkem þarf ef til vill allt að 100 þúsund tonn af iðnviði til að nota við framleiðslu sína á Grundartanga. Stjórn samþykkir að veita Birni Jónssyni fullt umboð til að vinna að framkvæmd verkefnisins.

8. Erindisbréf fyrir ritstjóra blaðsins „Við skógareigendur” lagt fram og samþykkt.

9. Flutningskostnaður á viði til Elkem var lægri en gert var ráð fyrir í upphafi. Að öðru leyti er fylgst vel með öllu vinnuferlinu og reynt að stuðla að hagkvæmni á öllum sviðum.

10. Verið er að vinna með umhverfisráðuneyti að endurskoðun á lögum um brunavarnir og brunatryggingar í skógi. Dreifing á bókinni „Brunavarnir í skógi” er langt komin.     
11. Þorsteinn Pétursson, Jóhann Björn Arngrímsson og Anna Ragnarsdóttir hafa verið tilnefnd í nefnd um vinnutaxta. Beðið er eftir tilnefningum af Vesturlandi og Suðurlandi.

12. Stefnt er að fundi í kolefnisnefnd í næstu viku. Landsvirkjun hefur sýnt brautryðjendastarfi LSE um vottun á kolefnisbindingu mikinn áhuga og hyggst styrkja vottunarverkefnið með 2,5 milljóna króna fjárframlagi núna á þessu ári og 2 milljóna framlagi á næsta ári.

13. Ólafur Björnsson hrl. er að semja álitsgerð fyrir LSE varðandi eignarhald á kolefnisbindingu í skógi.

14. Ef Ísland gengur í ESB verður búgreinafélögum falin framkvæmd á úthlutun styrkja, þ.e. svokölluðum „Grænum greiðslum” til viðkomandi búgreina. Þetta var upplýst á fundi Bændasamtakanna um málefni ESB sem Björn B. Jónsson sat.
15. Edda Kr. Björnsdóttir mun sækja Búnaðarþing.

16. Unnið er á fullu í stefnumótunarnefndinni og fyrirhugað að skila skýrslu í mars n.k.

17. Stefnt er að aðalfundi LSE 10.-12. september n.k.

18. Birni B. Jónssyni falið að sækja um aukið fjármagn á fjárlögum.

19. Von er á framkvæmdastjóra evrópskra skógareigenda á fagráðstefnuna í Stykkishólmi. Björn B. mun taka á móti honum og sjá honum farborða f.h. LSE.

20. Sama og liður 19. Sjá lið 4. umfjöllun framkvæmdastjóra Vesturlandsskóga.
21. Áætlað er að næsti stjórnarfundur verði í apríl n.k.

22. Umræður urðu um Fræðaþing landbúnaðarins og samþykkt að Björn B. sæki um aðild að því fyrir hönd LSE fyrir næsta þing.

Fleira ekki tekið fyrir og fundi slitið kl. 18:20.

Reynir Ásgeirsson, ritari    

